
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Банкса депозитъяс вылӧ Коми Республикалӧн республиканскӧй сьӧмкудса сьӧм пуктан  пӧрадок йылысь» Коми Республикаса Веськӧдлан котырлӧн  2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Банкса депозитъяс вылӧ Коми Республикалӧн республиканскӧй сьӧмкудса сьӧм пуктан  пӧрадок йылысь» Коми Республикаса Веськӧдлан котырлӧн  2010 во лӧддза-номъя тӧлысь 18 лунся 182 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысь                                          В.Гайзер                                                  

Сыктывкар

2013 вося тӧвшӧр тӧлысь 17 лун
6 №
Коми Республикаса Веськӧдлан котырлӧн

2013 во тӧвшӧр тӧлысь 17 лунся 6 №-а шуӧм дорӧ
СОДТӦД
«Банкса депозитъяс вылӧ Коми Республикалӧн республиканскӧй сьӧмкудса сьӧм пуктан  пӧрадок йылысь» Коми Республикаса Веськӧдлан котырлӧн  2010 во лӧддза-номъя тӧлысь 18 лунся 182 №-а шуӧмӧ пыртӧм ВЕЖСЬӦМЪЯС
«Банкса депозитъяс вылӧ Коми Республикалӧн республиканскӧй сьӧмкудса сьӧм пуктан  пӧрадок йылысь» Коми Республикаса Веськӧдлан котырлӧн  2010 во лӧддза-номъя тӧлысь 18 лунся 182 №-а шуӧмын:

Банкса депозитъяс вылӧ Коми Республикалӧн республиканскӧй сьӧмкудса сьӧм пуктан  пӧрадокын, мый вынсьӧдӧма шуӧмӧн (содтӧд):
1) 9 пункт гижны тадзи:

“9. Банкса депозитъясӧ Коми Республикалӧн республиканскӧй сьӧмкудса сьӧм пуктӧны  сы мында, мыйта Коми Республикаса сьӧм овмӧс министерстволӧн лицевӧй тшӧтын Коми Республикалӧн республиканскӧй сьӧмкудса прӧстмӧм сьӧм, мый оз ков урчитӧм кадӧ сьӧмкуд обязательствояс сьӧмӧн могмӧдӧм вылӧ.
Коми Республикалӧн республиканскӧй сьӧмкудса сьӧм сикас йылысь,  Коми Республикалӧн республиканскӧй сьӧмкудса сьӧм банкса депозитъясӧ пуктан кадколаст да ыджда йылысь решение примитсьӧ  Коми Республикаса сьӧм овмӧс министерствоӧн урчитӧм пӧрадок серти.

 Депозит сикасъясӧн лоӧны банкса вклад сэтшӧм условиеяс вылын, кор вкладсӧ бергӧдӧны медводдза корӧм серти (вклад кортӧдз), сэтшӧм условиеяс вылын, кор банкса вкладсӧ бӧр бергӧдӧны сёрнитчӧмӧн урчитӧм торъя кадколаст кольӧм бӧрын (срочнӧй депозит), сы лыдын «овернайт» кадколаст вылӧ депозит.

Банкса депозитъясӧ Коми Республикалӧн республиканскӧй сьӧмкудса сьӧм пуктӧны  6 тӧлысьысь оз дырджык вылӧ.

Банкса депозитъясӧ Коми Республикалӧн республиканскӧй сьӧмкудса сьӧм пуктан лимитыс оз вермы лоны унджык Коми Республикалӧн республиканскӧй сьӧмкудлӧн ӧтувъя ыдждаысь 50%-ысь, мый планируйтӧны пуктыны быд бӧрйигӧн, банкса депозитъясӧ Коми Республикалӧн республиканскӧй сьӧмкудса сьӧм «овернайт» кадколаст вылӧ да кортӧдз депозитъяс вылӧ кындзи.”;

2) 12 пункт гижны тадзи:

“12. Заявкаяс бӧрйӧм могысь Коми Республикаса сьӧм овмӧс министерство йӧзӧдӧ заявкаяс бӧръян лунлы мунысь уджалан лунӧн оз сёрджык «Ӧтуввез» юӧртан да телекоммуникационнӧй везйын Коми Республикаса сьӧм овмӧс министерствоса сайт вылын:

1)  заявкаяс бӧрйӧм йылысь юӧр заявкаяс бӧръян кадпас, заявкаяс примитан кад заводитчӧм да пом, заявкаяс сетан инпасъяс;

2) депозит сикас, пуктан кадколаст йылысь банкса депозитъясӧ Коми Республикалӧн республиканскӧй сьӧмкудса сьӧм пуктан кадпас да бергӧдан кадпас, ыджда йылысь, тайӧ сьӧмсӧ пуктігӧн медічӧт прӧчентнӧй ставка йылысь.

Сэк, кор Коми Республикалӧн республиканскӧй сьӧмкудса сьӧм пуктӧны депозитӧ «овернайт» кадколаст вылӧ, «Ӧтуввез» юӧртан да телекоммуникационнӧй везйын Коми Республикаса сьӧм овмӧс министерствоса сайт вылын юӧрсӧ йӧзӧдӧны заявкаяс бӧръян лунӧ.»;

3) 13 пунктын «в» пунктувса коймӧд абзац” кывъяс вежны «мӧд абзац» кывъясӧн;

4) 15 абзацса мӧд пунктын «овернайт» кадколаст вылӧ» кывъяс бӧрын содтыны «да кортӧдз депозитъяс вылӧ» кывъяс;

5) 18 пунктын “тайӧ Положение серти” кывъяс киритны;

6) содтыны татшӧм 22 абзац:
“Сэк, кор Коми Республикалӧн республиканскӧй сьӧмкудса сьӧм пуктӧны депозитӧ «овернайт» кадколаст вылӧ, «Ӧтуввез» юӧртан да телекоммуникационнӧй везйын Коми Республикаса сьӧм овмӧс министерствоса сайт вылын юӧрсӧ йӧзӧдӧны заявкаяс бӧръян лунӧ.”;

7)  содтыны татшӧм 23 абзац:
“Сэк, кор Коми Республикалӧн республиканскӧй сьӧмкудса сьӧм пуктӧны депозитӧ «овернайт» кадколаст вылӧ, банкса депозит сёрнитчӧмсӧ кырымалӧны заявкаяс бӧръян лунӧ.”;

8) 24 пунктын “Россияса Банклӧн Коми Республикаса ГРКЦ НБ” кывъяс вежны “Россия Федерацияса Шӧр банклӧн” кывъясӧн.
Исакова 3 684 пас

